
Spisil ch’ich baqu’et ay cocheltic

Ay c’ohem ta pasel tsobol ta chahp miltambah yu’un ac’a chuhunotuc soc
i’chotuc ta muc’ te cocheltic, ay yac’oj scuxlejal tsobol ants winic. Jpisiltic
ay cocheltic. Spisil ach’ix querem, ants winic, me’el mamal soc jcolel
jchi’hyel.

Te yabilal 1996, te ajwaliletic ta spahmal bahlumilal 1aj yac’ sc’ahtalul sbihilic
ta stojol yochelil ta swinquilel lum soc ta ya’telinel u’elal ¢’ opil te ants winique.
Ha’i ocheliletic ini sbihil sbah cajal ts’umbajibal. Ta ha me chapbil c’op ine,
ay te ochelil ta stojol cuxlejalil, baqu’etalil, tojilal soc pajaluc cocheltic ta
jchuhunel ¢’op, jamaluc jbehtic, ta yaqu’el c’op, te bin ya jpas ta spisil co’tantic
soc sch’uhunel Dios cu’untic, ayuc te lequilal soc ta ya’telinel u’elal ¢’opil. Te
cocheltic ta xcha cajal ta tojilal soc te cocheltic yu’un slecubel jbaqu’etaltic,
yu’un ca’teltic soc snopel hun. Te scha’ cajal ochelil ts’umbajibal ha’ ta stojol
lecubel baqu’etalil, a’tel soc ta stojol p’ijubel jol o’tanil.

Ha’i ochelil ini ya yal te ma’yuc mach’a xhu’ ya yu’ts’inbat a cuxlejal, ma’yuc
mach’a xhu’ ya smajat, ya schopol c’optayat, soc ma’yuc mach’a ya scomat
ta spasel bin me’il tatimbil ta acomonal soc yu’un ya xbahat banti ya cac’an

soc ta sbehlaltesel ¢’op.

Soc ha’ nix hich ay awochel yu’un ma’ba ya xtenotat ta a’tel banti xi’bentic
sbah ta stojol abaqu’etal, hich but’il xi’bentic sbah smilojibal joyawal chamel
soc yantic yan milawal pox.

Canantaya yutil anah ta paludismo soc ta milawal pox

Canantaya yu’un manchuc xtohc us: ta spat pat anah ma’ xawac’
pahmajuc ha’, loqu’eslana biluquetic te banti ya xchamaj ha’,
yu’un ma’ xtohc us ah. Ts’una limbén ahc, crisantemos, tusus ta
spat pat anah.

Ac’a yabinal eucalipto ta ta jujun xuhc’ yutil anah soc ta ye’tal
awayib yu’un ya xiwtes loqu’el te us soc yu’un ma’ ya xtohc bayel
ah. Soc ha’ nix chic’a yabinal Santa Maria ta yutil anah yu’un ya
xlaj ahn loqu’el te use.

Ta jujun yiloqu’inal anah abeya spac’ul yu’un ma’ ba ya x’och
us soc c’alal ya xwayat tuhuna jun pabellon te
ya smacbat spisil awayib. Ha’ nix hich xhu’ { .y
ya capasbey smilojibal ta chahpambil ha’mal r"‘}‘“ (B

eucalipto, crisantemo soc tusus. Teme ya c
catsihtsimbey pampam ha’ ha’i chahpambil
pox ini, te ton us ya xlaj bacub soc ya xlaj
cham ta sc’uxul c’ahc’al.

Ya sc’an ayuc chapbil c’op ta alumal ta
stojol te paludismo yu’un manchuc xyich’
tuhunel DDT ta yutil anah soc te malation

ta behetic. Halbeyajic, yu’un ha’ ac’a

stuhunic te pec’ajtic yip pox hich but’il

piretrinas, Bacillus thuringiensis soc

poxetic te chahpambil ta ha’mal yu’un

smilojibal us.

jCanantaya abah ta stojol smilojibal joyawal chamel!

Ma’ xawac’ a’tejuc soc ixtajuc bic’tal alal ta
ts’unub awalil ta scaj te yich’oj milawal smilojibal
joyawal chamel. Atinan c’alal ya xlaj awo’tan
ta a’tel, haxan ma’ ha’uc xatuhun te sch’acomal
yahts’esel ts’unubil scaj te scuchbeyejix xchopolil
te smilojibal joyawal chamele. Te awajwal ya
sc’an ya slehbat awatin lequil ha’. Ma me xch’ay
ta awo’tan te sjeltayel ac’u’ apaqu’e.

Ay c’alal yacat ta a’tel ah ya stsacat chamel haxan
ma’ ya cana’ bin yu’un. Haxan ha’ ta scaj te smilojibal joyawal
chamel, stuquel ma’ba ya quiltic haxan ya yu’ts’inotic. Ha’ yu’un
ma’ xatuhun teme ma’yuc smahquil abaqu’etal soc ha’nix hich teme
atuquel ma’yuc mach’a ya scoltayat.

C’alal yu’ts’inejatix bayel bintic ya spasbat: xjimet ajol, sti’aw ajol,
sti’aw a ch’uht, soc ya sc’an ya ya’bat xehenel, ya xnic asit soc ma’ba
lec ya x’ilawan, ya xmahc ani’ soc anuc’, ha’ nix hich ya stsajub
abaqu’etal, ya xtsacat ohtsel soc ya sti’at aw’otan.

jCanantay abah, ma me ayuc swocolil ya xchamat!

Ya sc’an ya x’atinat, ya cajeltay ac’u’, bahan ta hospital ta banti
nopol, soc ich’beyea bahel bahel te sbihil smilojibal joyawal chamel
te laj yuts’inat. Teme ma’ xhu’ scoltaybelat a’beya ha’i ahtal ini ya
yich’ nohptesel ta banti ya yich’ johc’oyel c’op yts stojol te smilojibal
joyawal chamel te ya yu’ts’inojate:

01 800 0092800 es ;GRATIS!

BOTAS DE HULE

casco Ay bayel ta chahp mambil pox te ya smil
\ ha’mal, chiquinte’ soc bic’ctal chan; te
sbihil smilojibal joyawal chamel, caxlan
c’op plaguicidas. C’ax xi’bentic sbah ta
ma’yuc swocolil xhu’ ya smilotic ehuc.
Teme ay banti yac ta tuhunel te smilojibal
joyawal chamel qu’eja loqu’el bah, yu’un
stuquel ya x’ic’ot talel ta i’c soc ya x’och
Z# ta abaqu’etal, ta ani’, ta asit, ta aweh, ta
achiquin, soc ta anuhculel.

Ha’ lec ma’ x’a’tejat ta yaquel smilojibal
joyawal chamel, teme ya x’a’tejat c’ambeya
smahquil abaqu’etal te awajwale. Teme ma’
xya’bat leha bin ya camac abah ah. Ma’
t’analuc awoc x’a’tejat, yu'un sjel me ta
ti’awan chan ya xmilawan stuquel. Tuhuna
swexalul, sc’u’ulel te nahtic sc’ab, smahquil
asit soc lentes gogles. Teme ya camac ta
chuhquilal aweh ma me scoltayat, te achic’
soc te smilojibal joyawal chamel ya xlapaj
ta anuhculel. Teme ma’yuc lec smahquil
abaqu’etal ha’ lec ma’ xatuhun smilojibal
joyawal chamel spisil ya yahts’esotic soc
ya yu’ts’in jbaqu’etaltic, hich te puhbajibal
ya xloc’ ta yahlanil ya yats’esotic soc ya
yuts’in jbaqu’etaltic.

